
La’o Hamutuk nia Solidariedade ba Povu Palestina

29 Agostu 2024

Sofrimentu naruk ne’ebé Povu Palestina hetan husi Izraél. Povu Palestina ne’ebé defende
sira nia direitu no hakarak termina an husi lzraél husi oho, tortura no okupante ilegal ba
povu Palestina nia rai dezde 1947, kontinua la hetan sira nia direitu. lha funu naruk ne’ebé
akontese iha tinan barak to’o ohin loron, povu inosente sai vitima, labele asesu ba saude,
eskola, no hetan blokeia ba supply nesesidade loron-loron nian. Povu sira la livre hodi
espresa sira nia diretu. Funu naruk ida ne’e, kuaze komunidade vulneravel to’o labarik ki’ik
sai vitima; Agresaun militar ba Povu Palestina to’o violasaun boot no agora halo jenosidiu ba
ema sivil sira iha Gaza.

Depois Hamas hahu nia asaun hodi kontra ataka ema sivil sira iha Izraél Outubru 2023,
sofrimentu husi povu rua entre Palestina no lzraél grave liu tan, ema Palestina liu rihun
haatnulu mak mate no liu rihun sianulu sofre kanek. Situasaun ne’e obriga komunidade
besik tokon rua tenke halai sees an husi sira nia hela fatin iha area Gaza tanba hamlaha no
iha tempu hanesan labarik inosente sira labele asesu ai-han ho nutritivu.! Governu Izraél
harahun ospitdl, uma, no eskola sira, no blokeia asisténsia umanitaria esensidl atu tama iha
Gaza — krime kontra umanidade. Situasaun sira hanesan ne’e hafraku liu tan Povu Palestina
no akontese iha tinan barak nia laran. Izraél dezloka populasaun iha Gaza dala barak; agora
laiha fatin seguru iha Gaza, no povu atu ba ne’ebé?

Media internasiondl sira sempre relata vitima sira; bomba harahun fatin publiku, haht husi
fatin ba reza nian, hospital, eskola, to’o komunidade sira nia hela fatin: lakon oan, lakon fen,
lakon la’en, lakon riku soin loron ba loron inklui mds lzraél oho jornalista barak; agora laiha
jornalista estranjeiru iha Gaza. Kuaze ema 70% ne’ebé mate mai husi parte feto no labarik
ki’ik sira, ne’e krime boot, sidadaun hotu-hotu iha mundu ida ne’e, iha direitu ba moris no
goza, maibé ema sira iha rai Palestina la hetan ida ne’e.

La’o Hamutuk kondena maka’as asaun barbarismu no jenosidiu ne’ebé Izraél no més Hamas
halo ba ema sivil iha Palestina, no més Izraél, solusaun di’ak liu atu forsa rua ne’e hapara
funu ho imediatamente (cease-fire) no konkorda hamutuk tuir ho didlogu ida no termina ba
estadu rua (two-state) ne’ebé nakonu ho Paz hodi Povu Palestina no lzraél bele moris ho
Dame hanesan nasaun vizifiu ho hakmatek, hanesan Timor-Leste ho Indonézia.

Nasoins Unidas Tenke Foti ona Asaun Imediatu

Nasoins Unidas (UN) no nasaun boot sira hanesan; Estadus Unidus Amerika, Inglaterra,
Kanada, Olanda, no nasaun sira seluk, hatene momoos saida mak akontese iha ne’eb3,
violasaun ba diretu umanu tinan barak nia laran. Pais boot sira tenta ignora no husik povu
bain-bain kontinua mate-mohu, sira kontinua taka matan no hateke liu hodi la fé
importansia. Mais piér liu tan bainhira nasaun dezenvolvidu sira hanesan EUA, UK, Alemaun,
no Italy,? ne’ebé konsiente no kompriende di’ak liu kona-ba direitus umanu, maibé sira
kontribui hodi apoia no fornese armas funu nia hodi kontinua fé sofrimentu ba Povu
Palestina. Konsellu Seguransa iha Nasoins Unidas ne’ebé iha responsabilidade hodi asegura
Dame no Paz entre pais sira, seidauk halo asaun efetivu no la fé prioridade atu termina
sofrimentu husi povu rua ne’e enfrenta.

Hanoin fila-fali, iha tinan barak nia laran UN la konsege foti asaun imediatu hodi hakotu
okupasaun ilegdl Indonézia iha Timor-Leste bainhira ema rihun atus ba atus mate mohu ate
balu nia jerasaun lakon tanba hetan oho hotu husi tropa Indonézia, ne’ebé iha tempu
ne’ebd hetan méds apoia husi Estadus Unidus Amerika, Austrdlia no nasaun sira seluk. lha
rezisténsia naruk ne’ebé Timor-Leste halo hodi termina nia ukun rasik-an. lha rezisténsia
naruk iha tempu ne’ebd, maske nune’e Timor-Leste nunka halo ataka ba sivil husi Indonézia
no lori luta armada to’o iha territériu Indonézia. To’o ikus Timor-Leste termina duni ditadura
Indonézia durante tinan 24, husi estratéjia oi-oin liu husi Frente Armada FALINTIL, Frente
klandestina no diplomata ho apoia husi ativista solidariedade internasiondl sira. La’o
Hamutuk hanoin katak Povu Palestina tenke iha mds estratéjia, atu labele sakrifiika povu
inosente sira.

Populasaun tokon 2,15, hela iha Gaza no Integrated Food Security Phase Classification
informa kuaze 96% komunidade sei hasoru in-seguransa alimentaria aguda to’o iha fulan
oin, no krize sei kontinua sa’e,® tempu ne’ebé hanesan, lzraél impede no blokeia povu iha
Gaza hodi hetan supply ai-han, ai-moruk, no bee moos ba sidadaun sira. Signifika, bainhira
ataka naruk ne’e kontinua, situasaun iha ne’eba sei sai piér liu tan.

Nasoins Unidas tenke foti asaun imediatu atu evita situasaun ne’eba sai aat liutan; UN tenke
fo sansaun todan ba nasaun sira ne’ebé kontinua fornese kilat hodi oho ema Palestina.
Violasaun direitus umanus iha Palestina tenke hapara. UN iha responsabiliza tomak ba
sofrimentu ne’ebé ema husi nasaun rua ne’e hasoru.

Timor-Leste nia Afirmasaun ba Respeita no Defende Direitu Soberania

Povu Timor-Leste iha esperiénsia enfrenta sofrimentu naruk iha okupasaun ilegal Indonézia;
Agresaun militar, torturasaun, violénsia sexual, blokeia komunidade ba asesu ai-han no kria
moras oi-oin ba komunidade iha territériu Timor-laran tomak. Situasaun iha momentu
ne’ebd lori Timor-Leste kompriende di’ak sofrimentu naruk ne’ebé agora da-daun povu
Palestina enfrenta. Timor-Leste iha prinsipiu ida hodi defende maka’as ba demokrasia no

direitu umanu inklui direitu komunidade iha mundu tomak, hanesan konsagra iha
Konstituisaun Republika Demokratika Timor-Leste (KRDTL) ne’ebé hateten iha artigu 10.1
“Republika Demokrdtika Timor-Leste mds soliddriu ho povu hotu-hotu ne’ebé luta ba
libertasaun nasiondl”. lha 23 Abril 2024, Governu Timor-Leste afirma dala ida nia pozisaun
“Timor-Leste apoia direitu povu Palestina no Izraél nian atu moris iha sorin-sorin, ho pds,
dignidade no seguransa” profunda Timor-Leste nia kometimentu ba defende ema hotu nia
direitu ba soberania.?

La’o Hamutuk apresia ba Governu nia deklarasaun no La’o Hamutuk hanoin katak, Timor-
Leste tenke sai parte ba povu husi pais rua ne’ebé enfrenta hela sofrimentu naruk durante
ne’e. Nune’e Timor-Leste liu husi Governu presiza foti no halo deklarasaun ida ne’ebé liu ida
ne’e hodi ezije atu Governu lzraél tenke hapara ona aktu ne’ebé lori Povu Palestina terus no
sofre iha tinan barak no tenke ezije Estadus Unidos no rai seluk atu hapara imediatamente
fornese armas ka apoiu diplomatiku ba Governu Izraél, hodi termina ona sofrimentu iha
Palestina. Hanesan deklarasaun ne’ebé S.E. Primeiru Ministru Xanana Gusmao hato’o liu
husi enkontru parseiru dezenvolvimentu sira iha maiu, “... ema barak presiza hetan
solidariedade kle’an ba no apoia husi komunidade internasional. Husi komunidade sira iha
Syria to’o Yemen, husi povu Palestina to’o Myanmar, no husi povu Ukrania, to’o iha Sahrawi
— nasaun barak tebes, balu haluha, balu iha luta maibé ho silénsiu ba liberdade no
dignidade!” >

La’o Hamutuk nafatin ho nia pozisaun ba defende direitu ema hotu ne’ebé hetan violasaun,
prinsipiu internasional ba direitu umanu, no direitu ba auto-determinasaun. Iha 2009 La’o
Hamutuk ho NGO sira seluk foti ona deklarasaun no diskute ho Xefe UNMIT inklui Gabinete
Prezidente no Embaixada Estadu Unidos atu respeita lei umanitaria internasional ne’ebé
bandu no ataka ema sivil, inklui husu ba Estadu Unidus Amerika atu hapara apoia militar ba
Izraél.® lha 2017, La’o Hamutuk ho asosiasaun no klibur solidariedade kontinua f6 nia
solidariedade ba Palestina no hakarak kontinua afirma dala ida tan nia pozisaun ba defende
no respeita direitu umanu ba ema hotu, no direitu ida-idak nia soberania.’

Ami ezije Governu lIzraél no nia apoiante sira atu hapara imediatamente sira nia violénsia
kontra povu iha Gaza no West Bank, no hahu prosesu negosiasaun sériu atu atinje solusaun
ho estadu rua.

A luta ba dame no direitu umanu kontinua!

